
PREDGOVOR

Knjiga koja je pred Vama rezultat je istraživanja u okviru individualnog projekta 
koji je pod naslovom Nacionalne manjine u Bosni i Hercegovini (1918-1941) realiziran 
u Institutu za historiju Univerziteta u Sarajevu od početka 2013. do kraja 2017. 
godine. Također, knjiga predstavlja neznatno prerađenu doktorsku disertaciju koja je 
pod istim naslovom odbranjena 16. oktobra 2017. godine na Filozofskom fakultetu 
Univerziteta u Sarajevu pred komisijom u sastavu: prof. dr. Husnija Kamberović 
(mentor), prof. dr. Zijad Šehić (član) i prof. dr. Edin Radušić (član), te im se ovom 
prilikom zahvaljujem na korektnom odnosu i korisnim savjetima i sugestijama 
tokom izrade i odbrane doktorske disertacije.

U različitim fazama istraživačkog rada i nastajanja rukopisa disertacije, odnosno 
knjige nailazio sam na mnogo susretljivosti u brojnim institucijama i imao nesebičnu 
podršku velikog broja pojedinaca, te im se ovom prilikom želim zahvaliti. Na prvom 
mjestu zahvalnost dugujem svojoj matičnoj kući – Institutu za historiju Univerziteta 
u Sarajevu, odnosno bivšem direktoru i mentoru prof. dr. Husniji Kamberoviću 
na ukazanom povjerenju, strpljenju i pomoći koju mi je pružio tokom nastajanja 
ovog rukopisa, kao i sadašnjem vršiocu dužnosti direktora Instituta dr. Muhamedu 
Nametku na podršci prilikom izdavanja ove knjige. Kolegicama i kolegama iz 
Instituta za historiju Univerziteta u Sarajevu zahvaljujem se za pomoć, podršku i 
savjete tokom istraživačkog rada. Hvala i onima koji su svojim radom željeli odmoći, 
jer sam u najtežim trenucima upravo u njihovom djelovanju pronalazio dodatne 
motive za nastavak.

Hvala i brojnim institucijama u kojima sam sprovodio istraživanja, te njihovim 
vrijednim uposlenicima – Arhivu Bosne i Hercegovine u Sarajevu, Historijskom 
arhivu u Sarajevu, Arhivu Republike Srpske u Banjoj Luci, Arhivu Jugoslavije u 
Beogradu, Bošnjačkom institutu – Fondaciji Adila Zulfikarpašića u Sarajevu, Gazi 
Husrev-begovoj biblioteci u Sarajevu i Zemaljskom muzeju u Sarajevu. Posebno 
hvala mom drugu Bori Jurišiću iz Arhiva Bosne i Hercegovine i kolegi Vladanu 
Vuklišu iz Arhiva Republike Srpske u Banjoj Luci, kao i uposlenicima Bošnjačkog 
instituta – Fondaciji Adila Zulfikarpašića, u kojem sam se osjećao kao kod kuće.

Zahvalnost dugujem pojedincima i institucijama koji su, iako uključeni na 
samom kraju, svojim angažmanom postali neodvojivi dio ove priče – recenzentima 
prof. dr. Edinu Radušiću i dr. Zoranu Janjetoviću, koji su svojim sugestijama 
pomogli da knjiga dobije ovu formu, glavnoj i odgovornoj urednici dr. Sonji 
Dujmović za savjete i uredničke intervencije, te Fondaciji za izdavaštvo, koja je 
finansijski podržala štampanje ove knjige.

Na kraju, hvala i onima koji se uvijek najviše žrtvuju i imaju najviše strpljenja 
‒ mojoj djeci Lejli i Afanu te supruzi Mireli, kojima posvećujem ovu knjigu. 

U Sarajevu, 7. novembra 2018. godine

UVOD

Manjine, onako kako su shvaćene i definirane u našem radu, postojale su 
oduvijek, a u savremenom svijetu teško je pronaći državu koja je homogena u 
etničkom, jezičkom i vjerskom smislu. O značaju manjina, kako tzv. tradicio-
nalnih (vjerskih, jezičkih, etničkih, rasnih, nacionalnih) tako i onih u savreme-
nom smislu te riječi (manjina prema spolu, dobi, seksualnoj orijentaciji itd.), 
dovoljno govori činjenica da se u savremenom svijetu stepen demokratičnosti 
nekog društva procjenjuje, između ostaloga, i na osnovu odnosa države prema 
manjinama i njihovim pravima. Podizanje pitanja manjina na takav nivo rezul-
tat je dugotrajnog, višestoljetnog procesa razvoja institucionalne zaštite manji-
na tokom koje se mijenjao obim, sadržaj, subjekti i objekti zaštite. Jedna od 
najvažnijih etapa u tom procesu odvijala se u periodu između dva svjetska rata, 
kada je mirovnim i drugim ugovorima potpisanim neposredno nakon završetka 
Prvog svjetskog rata fokus definitivno pomjeren sa zaštite vjerskih manjina, a 
u međunarodno pravo i međunarodne odnose uvedena institucionalna zaštita 
nacionalnih manjina.

Dio ovog procesa bio je i jugoslavenski i bosanskohercegovački prostor, na ko-
jemu su stoljeća migracija i demografskih promjena uzrokovale etničku, vjersku i 
jezičku heterogenost naseljenog stanovništva. O kakvom mozaiku se radi, odlično 
govore rezultati popisa stanovništva iz međuratnog perioda, prema kojima je u 
Kraljevini SHS/Jugoslaviji1 1921. godine pored vjerski, jezički i etnički šarolikog 
“većinskog” stanovništva živjelo i oko 17%, a 1931. godine oko 15% pripadnika 

1 �Jugoslovenska država u međuratnom periodu zvanično je tri puta mijenjala ime. Prvi naziv – Kraljevstvo Srba, Hrvata 
i Slovenaca – nosi od osnivanja 1. decembra 1918. godine do donošenja Vidovdanskog ustava 28. juna 1921. godine, 
kada je promijenjen u Kraljevina Srba, Hrvata i Slovenaca. Treća promjena nastupila je donošenjem Zakona o nazivu 
i podjeli države na upravna područja od 3. oktobra 1929. godine, od kada nosi ime Kraljevina Jugoslavija. U našem 
radu ime države koristili smo na nekoliko načina. U slučajevima kada se država spominjala u kontekstu samo jednog od 
spomenutih perioda korišten je onaj naziv koji je u tom trenutku bio zvanični. Međutim, u slučajevima kada se ime države 
moralo spomenuti u kontekstu dugotrajnih procesa koji se odnose na cijeli međuratni period ili njegov veći dio koristili 
smo naziv koji se već udomaćio u historiografiji na južnoslovenskom području – Kraljevina SHS/Jugoslavija. 



enes s. omerović

12

nacionalnih manjina, određenih prema kriteriju maternjeg jezika. Između ostalo-
ga, zahvaljujući i takvoj strukturi stanovništva, Kraljevina SHS/Jugoslavija bila je 
jedna od država koja se mirovnim i drugim ugovorima potpisanim nakon završet-
ka Prvog svjetskog rata obavezala na zaštitu nacionalnih manjina. 

Bosna i Hercegovina, kao dio Kraljevine SHS/Jugoslavije, također je pred-
stavljala etnički, vjerski i jezički heterogenu zajednicu, koja je bila rezultat 
specifičnog historijskog i demografskog razvitka. Bosna i Hercegovina se i 
tada i danas često i opravdano opisuje i doživljava kao multikulturna, multi-
konfesionalna i multietnička zajednica, ali se njena multikulturalnost, multi-
konfesionalnost i multietničnost najčešće ističu samo u kontekstu bogatstva 
različitosti danas konstitutivnih naroda – Srba, Hrvata i Bošnjaka. Međutim, 
bosanskohercegovački etnički, kulturni i vjerski mozaik bio je i ostao mnogo 
složeniji i heterogeniji. Godine 1921. u Bosni i Hercegovini živjelo je oko 3%, 
a 1931. godine oko 2,6% stanovništva koje u našem radu tretiramo kao naci-
onalne manjine – Jevreja, Roma, Nijemaca, Poljaka, Rusina/Ukrajinaca, Čeha, 
Mađara, Italijana, Rusa, Rumuna, Slovaka, Albanaca, Turaka i drugih. Iako su 
u Bosni i Hercegovini pripadnici nacionalnih manjina bili izuzetno malobrojni, 
teritorijalno rasuti, etnički, vjerski i socijalno heterogeni te od strane države 
potiskivani na margine društva, ipak su nacionalne manjine uspijevale preva-
zići spomenuta ograničenja, te ostaviti vidljivog traga u bosanskohercegovač-
kom društvu međuratnog perioda.

Uporedo s porastom značaja pitanja nacionalnih manjina u međunarodnom 
pravu i međunarodnim odnosima rastao je i interes naučne javnosti na jugosla-
venskom prostoru, te je u posljednjih stotinjak godina nastao veliki broj radova 
u kojima se nastoje definirati nacionalne i druge manjine, zatim obrađuje proces 
izgradnje mehanizama zaštite i promoviranja prava manjinskih zajednica, a veliki 
je i broj historiografskih radova o manjinama. Postojeća literatura o nacionalnim 
manjinama na prostoru Kraljevine SHS/Jugoslavije nudi različite pristupe u istra-
živanju ovog pitanja, a najveći broj radova o manjinama nastao je u posljednjih 
tridesetak godina. Nezaobilazno štivo o nacionalnim manjinama je knjiga Zorana 
Janjetovića,2 u kojoj autor analizira i daje cjelovit prikaz položaja i značaja ma-
njinskih zajednica u Kraljevini SHS/Jugoslaviji, odnos tih zajednica prema državi 
i države prema njima, ulogu manjina u odnosima Kraljevine SHS/Jugoslavije pre-
ma susjednim zemljama i obratno, položaj manjinskih zajednica u politici, upravi, 
privredi, kulturi itd. Navedena monografija u metodološkom smislu predstavljala 

2 �Zoran Janjetović, Deca careva, pastorčad kraljeva: Nacionalne manjine u Kraljevini Jugoslaviji 1918-1941, Institut za noviju 
istoriju Srbije, Beograd, 2005.

je novinu u odnosu na prethodne, ali i one koje su uslijedile nakon nje, u kojima su 
se autori bavili istraživanjem jedne manjinske zajednice na ograničenom prostoru 
ili na prostoru cijele Kraljevine SHS/Jugoslavije ili su se bavili svim, ili bar naju-
tjecajnijim manjinskim zajednicama, ali su radove ograničavali samo na pojedine 
sfere njihovog života. Od brojne literature ovdje ćemo spomenuti samo monogra-
fije i radove manjeg obima: Vlatke Dugački3, Zorana Janjetovića4, Dušana Drlja-
če5, Carla Bethkea6, Gorana Beusa Richembergha7, Miroslava Jovanovića8, Petra 
Kačavende9, Nebojše Popovića10, Milana Koljanina11, Ljubodraga Dimića12, Krinke 
Vidaković13, Vladimira Geigera14, Đorđa Borozana15 i drugih. Zajednička karakte-
ristika gotovo svih radova koji tretiraju manjinsko pitanje u jugoslavenskim okvi-
rima jeste da se vrlo malo ili nikako ne dotiču prostora Bosne i Hercegovine. Uzrok 
tome možemo pronaći prije svega u činjenici da je broj pripadnika nacionalnih  

3 �Vlatka Dugački, Svoj svome. Češka i Slovačka manjina u međuratnoj Jugoslaviji (1918.-1941.), Srednja Evropa, Zagreb, 2013; 
Ista, “‘Manjinska posla’ – Političko organiziranje češke i slovačke manjine na izborima za Ustavotvornu skupštinu 1920. 
godine”, Časopis za suvremenu povijest, Hrvatski institut za povijest, Zagreb, 2012, god. 44, br. 2, 389-413.

4 �Zoran Janjetović, Nemci u Vojvodini, Institut za noviju istoriju Srbije, Beograd, 2009; Isti, “Vajmarska republika i nemačka 
manjina u Jugoslaviji”, Tokovi istorije, Institut za noviju istoriju Srbije, Beograd, 1998, br. 1-4, 140-155; Isti, “Pitanje 
zaštite nacionalnih manjina u Kraljevini SHS na konferenciji mira u Parizu 1919-1920”, Istorija XX veka, Institut za savre-
menu istoriju, Beograd, 2000, god. XVIII, br. 2, 31-43; Isti, “Državotvorne ideje Srba, Hrvata i Slovenaca o nacionalnim 
manjinama”, u: Dijalog povjesničara-istoričara 1 (priredili: Hans-Georg Fleck, Igor Graovac), Zaklada Friedrich Naumann, 
Zagreb, 2000, 173-188; Isti, “O državljanstvu jugoslovenskih Nemaca”, Tokovi istorije, Institut za noviju istoriju Srbije, 
Beograd, 2002, br. 1-2, 25-35; Isti, “Nijemci u Hrvatskoj 1918-1941”, u: Nijemci u Bosni i Hercegovini i Hrvatskoj – Nova 
istraživanja i perspektive / Die Deutschen in Bosnien und Herzegowina und Kroatien – Neue Forschungen und Perspektiven 
(ur. Enes Omerović), Institut za istoriju, Sarajevo / Hrvatski institut za povijest, Zagreb / Zentrum zur Erforschung der 
deutschen Geschichte und Kultur in Südosteuropa an der Universität Tübingen, Tübingen, Sarajevo, 2015, 191-218. itd.

5 �Dušan Drljača, Kolonizacija i život Poljaka u jugoslovenskim zemljama – od kraja XIX do polovine XX veka, Srpska akademija 
nauka i umetnosti, Etnografski institut, Beograd, 1985.

6 ��Carl Bethke, Deutsche und ungarische Minderheiten in Kroatien und der Vojvodina 1918-1941. Identitätsentwürfe und etnopo-
litische Mobilisierung, Harrassowitz Verlag, Wiesbaden, 2009.

7 �Goran Beus Richembergh, Nijemci, Austrijanci i Hrvati I. Prilozi za povijest njemačko-austrijske nacionalne manjine u Hr-
vatskoj i Bosni i Hercegovini, Synopsis, Zagreb – Sarajevo / Njemačka zajednica – Zemaljska udruga Podunavskih Švaba u 
Hrvatskoj, Osijek, Zagreb, 2010.

8 Miroslav Jovanović, Ruska emigracija na Balkanu (1920-1940), Čigoja štampa, Beograd, 2006.
9 Petar Kačavenda, Nemci u Jugoslaviji 1918-1945, Institut za savremenu istoriju, Beograd, 1991.
10 Nebojša Popović, Jevreji u Srbiji 1918-1941, Institut za savremenu istoriju, Beograd, 1997.
11 Milan Koljanin, Jevreji i antisemitizam u Kraljevini Jugoslaviji 1918-1941, Institut za savremenu istoriju, Beograd, 2008.
12 �Ljubodrag Dimić, Kulturna politika Kraljevine Jugoslavije 1918-1941. Deo 1, Društvo i država, Stubovi kulture, Beograd, 

1996; Isti, Kulturna politika Kraljevine Jugoslavije 1918-1941. Deo 2, Škola i crkva, Stubovi kulture, Beograd, 1997; Isti, Kul-
turna politika Kraljevine Jugoslavije 1918-1941. Deo 3, Politika i stvaralaštvo, Stubovi kulture, Beograd, 1997; Isti, “Ruska 
emigracija u kulturnom životu građanske Jugoslavije”, Istorija XX veka, Institut za savremenu istoriju, Beograd, 1990, 
god. VIII, br. 1-2, 7-38.

13 Krinka Vidaković, Kultura španskih Jevreja na jugoslovenskom tlu, Svjetlost, Sarajevo, 1986.
14 �Vladimir Geiger, “Njemačka manjina u Kraljevini SHS/Jugoslaviji (1918-1941)”, u: Dijalog povjesničara – istoričara 2 (pri-

redili: Hans-Georg Fleck, Igor Graovac), Zaklada Friedrich Naumann, Zagreb, 2000, 429-455. 
15 �Đorđe Borozan, “Osnovni principi zaštite manjina u Kraljevini Srba, Hrvata i Slovenaca 1919–1921. i Albanci u Kraljevini 

Jugoslaviji”, u: Dijalog povjesničara – istoričara 2 (priredili: Hans-Georg Fleck, Igor Graovac), Zaklada Friedrich Naumann, 
Zagreb, 2000, 361-377.

manjina u Bosni i Hercegovini bio izuzetno mali u odnosu na manjinsku populaciju 
u drugim dijelovima Kraljevine SHS/Jugoslavije, pa je i interes istraživača uglavnom 
usmjeravan na one krajeve u kojima su pripadnici manjina bili mnogo “vidljiviji” 
u političkim, ekonomskim ili kulturnim zbivanjima. Kao izuzetak možemo navesti 
ranije spomenutu etnološku studiju Dušana Drljače o Poljacima u Jugoslaviji, a koji 
su u ogromnom procentu živjeli upravo na teritoriji Bosne i Hercegovine.

Kada su u pitanju nacionalne manjine u Bosni i Hercegovini, iako ne možemo 
kazati da nije bilo interesa za njih u bosanskohercegovačkom društvu i njihovo 
proučavanje, ipak možemo tvrditi da su teme vezane za manjinske zajednice bile 
na marginama bosanskohercegovačke historiografije. Pogled na spisak literatu-
re koja govori o manjinskim zajednicama u Bosni i Hercegovini može stvori-
ti privid dobro obrađene teme, posebno o pojedinim nacionalnim manjinama. 
Međutim, i pored relativno velikog broja zbornika radova, monografija i radova 
manjeg obima rasutih po zbornicima radova i stručnim časopisima, vrlo je malo 
tema vezanih za nacionalne manjine u Bosni i Hercegovini u međuratnom pe-
riodu. Interes je uglavnom usmjeravan na pojedine manjinske zajednice ili na 
određene segmente života manjinskih zajednica, a naglasak je najčešće na rado-
vima o doseljavanju pojedinih manjinskih zajednica, položaju tokom osmanske 
ili austrougarske uprave, stradanju tokom Drugog svjetskog rata, iseljavanju na-
kon Drugog svjetskog rata itd. Također, veliki je broj radova koji nisu opremljeni 
naučnim aparatom, niti su bili plod arhivskih istraživanja, nego ličnih sjećanja. 
Dodatni problem je što su u radovima novijeg datuma često nekritički preuzima-
ne tvrdnje upravo iz takve literature. 

Kad je riječ o stepenu obrađenosti tema o nacionalnim manjinama u Bosni i 
Hercegovini između dva svjetska rata, činjenica je da o pojedinim manjinskim 
zajednicama postoji više radova, dok su neke druge potpuno neobrađene. Ne-
što su brojniji radovi o Jevrejima, ali zajednička je karakteristika gotovo svih 
monografija i zbornika radova mali interes za teme iz međuratnog perioda. 
Ipak, smatramo važnim spomenuti monografije Josefa Konfortija16, ranije 
spomenutu knjigu Krinke Vidaković, Avrama Pinta17, Elija Taubera18, Benja-
mine Londrc19, Jakova Danona i Verice Stošić20, Anise Hasanhodžić i Rifeta 

16 Jozef Konforti, Travnički Jevreji, Izdanje autora, Sarajevo, 1976.
17 Avram Pinto, Jevreji Sarajeva i Bosne i Hercegovine, Veselin Masleša, Sarajevo, 1987. 
18 Eli Tauber, Jevrejska štampa u BiH 1900-2011, Media centar/La benevolencija, Sarajevo, 2011.
19 Benjamina Londrc, Pravni položaj jevrejske zajednice u BiH od 1918. do 1945. godine, Dobra knjiga, Sarajevo, 2016. 
20 �Jakov Danon i Verica Stošić, Hronika Jevrejske opštine Banja Luka, Jevrejska opština Banja Luka, Banja Luka, 2007; Isti, 

Memoari na holokaust Jevreja Bosanske Krajine, Jevrejska opština Banja Luka, Banja Luka, 2010. 

Rustemovića21, te zbornike radova Sefarad 92.22 i Spomenica 400 godina od do-
laska Jevreja u Bosnu i Hercegovinu 1566-196623, u kojima se, između ostalog, 
mogu pronaći i podaci o jevrejskoj nacionalnoj manjini tokom perioda između 
dva svjetska rata, i to uglavnom o jevrejskim društvima, općinama te učešću 
Jevreja u privrednom životu Bosne i Hercegovine.

Slična situacija je i sa njemačkom nacionalnom manjinom, o kojoj postoji 
relativno veliki broj radova, ali u njima je fokus na periodu austrougarske 
uprave, posebno na vremenu doseljavanja, te stradanja i iseljavanja tokom i 
nakon Drugog svjetskog rata. Od radova koji, manje ili više, tretiraju njemačku 
nacionalnu manjinu u Bosni i Hercegovini tokom međuratnog perioda 
treba spomenuti radove Vladimira Geigera24, Fritza Hoffmanna25, Bernda 
Robioneka26 itd.

O češkoj manjini u Bosni i Hercegovini tokom međuratnog perioda postoji 
nekoliko radova. O češkim gradskim i seoskim zajednicama, sa posebnim akcen-
tom na djelovanje čeških društava, pisao je Milan Balaban.27 Posebna vrijednost 
njegovih radova leži u činjenici da je koristio i izvore, literaturu i štampu na češ-
kom jeziku koji nama nisu bili dostupni. O ulozi i značaju Čeha, ali i pripadnika 
drugih manjina u razvoju muzičke kulture u Bosni i Hercegovini između dva svjet-
ska rata pisala je Fatima Hadžić, ali dio tih radova još uvijek je u formi rukopisa.28 

21 �Anisa Hasanhodžić i Rifet Rustemović, Tragovima naših komšija. Jevreji u Bosni i Hercegovini i holokaust, Institut za istoriju, 
Sarajevo, 2015.

22 Zbornik radova Sefarad 92, Institut za istoriju i Jevrejska zajednica Bosne i Hercegovine, Sarajevo, 1995.
23 �Spomenica 400 godina od dolaska Jevreja u Bosnu i Hercegovinu 1566-1966, Odbor za proslavu, Sarajevo, 1966.
24 �Vladimir Geiger, “Skica za povijest Nijemaca i Austrijanaca u Bosni i Hercegovini, s posebnim osvrtom na njihovu sud-

binu tijekom Drugoga svjetskog rata i poraću”, Hercegovina – Časopis za kulturno i povijesno naslijeđe, Filozofski fakultet 
Sveučilišta u Mostaru – Studij povijesti; Hrvatski institut za povijest – Zagreb, Mostar, 2015, god. 26, br. 1, 265-297; 
Isti, “Ljudski gubitci Nijemaca Bosne i Hercegovine u Drugome svjetskom ratu i poraću. Brojidbeni pokazatelji (procje-
ne, izračini, popisi)”, u: Zbornik radova. Nijemci u Bosni i Hercegovini i Hrvatskoj – nova istraživanja i perspektive (ur. Enes 
Omerović), Institut za istoriju, Sarajevo / Hrvatski institut za povijest, Zagreb / Zentrum zur Erforschung deutscher 
Geschichte und Kultur in Südosteuropa an der Universität Tübingen, Sarajevo, 2015, 377-402.

25 Fritz Hoffmann, Das Schichkal der Bosniendeutschen in 100 Jahren von 1878–1978, 1982.
26 �Bernd Robionek, “Im Gravitationsfeld Des ‘Mutterlandes’. Deutsche Genossenschaften In Nordbosnien Zwischen Den 

Weltkriegen”, u: Zbornik radova. Nijemci u Bosni i Hercegovini i Hrvatskoj – nova istraživanja i perspektive (ur. Enes Omero-
vić), Institut za istoriju, Sarajevo / Hrvatski institut za povijest, Zagreb / Zentrum zur Erforschung deutscher Geschichte 
und Kultur in Südosteuropa an der Universität Tübingen, Sarajevo, 2015, 219-240.

27 �Milan Balaban, “Češi v Bosně i Hercegovině 1878-1941”, magistarski rad, Univerzita Palackého v Olomouci, 2009, (pri-
stup: 16. 10. 2012, http://theses.cz/id/n5drnu/54863-429024870.pdf); Isti, “Češke seoske zajednice u Bosni i Her-
cegovini do drugog svjetskog rata”, Radovi: časopis za humanističke i društvene nauke, Filozofski fakultet Univerziteta u 
Banjaluci, Banja Luka, 2011, br. 14, 153-169.

28 �Fatima Hadžić, Muzičke institucije u Sarajevu (1918-1941). Oblasna muzička škola i Sarajevska filharmonija, Muzička aka-
demija, Institut za muzikologiju, Sarajevo, 2018; Ista, “Uloga i značaj Čeha u razvoju muzičke kulture u Bosni i Herce-
govini”, magistarski rad, Univerzitet u Sarajevu, 2009; Ista, “Muzički život Sarajeva u periodu između dva svjetska rata 
(1918-1941)”, doktorska disertacija, Univerzitet u Sarajevu, 2012; Ista, “Češki muzičari u Bosni i Hercegovini”, Muzika: 
časopis za muzičku kulturu, Muzička akademija, Muzikološko društvo FBiH, Sarajevo, juli-decembar 2005, god. IX, br. 

Milan Vukmanović pisao je o utjecaju Čeha i Slovaka na privredni život Bosan-
ske krajine, ali taj rad nikada nije objavljen.29

Ogromna većina Poljaka naseljenih u Kraljevini SHS/Jugoslaviji živjela je na 
teritoriji Bosne i Hercegovine, pa su se i radovi koji u naslovu imaju jugoslaven-
ski okvir uglavnom odnosili na Poljake u Bosni i Hercegovini. Etnološke studije 
Dušana Drljače bile su od velike pomoći tokom naših istraživanja, a posebnu vri-
jednost njegovim radovima daju korišteni izvori na poljskom jeziku.30 I Tomasz 
Jacek Lis svojom knjigom također nam omogućava pogled na pitanje Poljaka u 
Bosni i Hercegovini ne samo na osnovu domaćih nego i poljskih izvora.31 Posljed-
njih godina objavljeno je nekoliko radova koji tematiziraju Poljake u međuratnoj 
Bosni i Hercegovini i smatramo važnim spomenuti rad Seke Brkljače32 o dru- 
štvenom i duhovnom angažmanu sarajevskog filozofa i matematičara Marcela 
Šnajdera, rad Sonje Dujmović33 o uspostavljanju, održavanju i njegovanju kul-
turnih i ekonomskih veza Poljske i Sarajeva, te rad Filipa Škiljana.34 Kao vlastiti 
doprinos istraživanju poljske manjine objavili smo članak u kojem analiziramo 
položaj poljske manjinske zajednice u bosanskohercegovačkom međuratnom 
društvu i pratimo stidljive pokušaje očuvanja vlastitog nacionalnog identiteta 
kroz pitanja školstva, društvenog organiziranja i rad Rimokatoličke crkve među 
Poljacima.35 Pored navedenih, kratke crtice o Poljacima u Bosni i Hercegovini 

2 (26), 68-87; Ista, “Uloga i značaj Čeha u razvoju muzičke kulture u Bosni i Hercegovini”, u: Zbornik radova sa VI me-
đunarodnog simpozija “Muzika u društvu”, koji je održan u Sarajevu 28-30. 10. 2008, Muzikološko društvo FBiH, Muzička 
akademija u Sarajevu, Sarajevo, 2009, 92-111; Ista, “Što (ni)su Česi u historiji muzike u BiH: osvrt na kompozitorsku 
djelatnost čeških muzičara u BiH”, Muzika: časopis za muzičku kulturu, Muzička akademija, Muzikološko društvo FBiH, 
Sarajevo, januar-juni 2009, god. XIII, br. 1 (33), 29-47.

29 �Milan Vukmanović, “Uticaj Čeha i Slovaka na privredni i kulturni razvoj Bosanske krajine između dva svjetska rata”, 
referat s međunarodnog naučnog skupa istoričara održanog u Brnu 9, 10. i 11. oktobra 1989, Arhiv Republike Srpske, 
Banja Luka (dalje: ARSBL), 210-016-044, mašinski tekst formata A4, 19 stranica.

30 �Dušan Drljača, Kolonizacija i život Poljaka; Isti, “Kolonizacija stranog življa u Bosni i Hercegovini krajem XIX veka s po-
sebnim osvrtom na doseljavanje Poljaka”, u: Bosna i Hercegovina od srednjeg veka do novijeg vremena. Zbornik radova, knjiga 
12 (ur. Slavenko Terzić), Istorijski institut SANU, Beograd, 1995, 213-224; Isti, “Poljaci u Derventi i okolini”, Glasnik 
Zemaljskog muzeja BiH, Etnologija, Zemaljski muzej BiH, 1978, sveska XXX/XXXI – 1975/76, 237-261; Isti, “Marija Dom-
borovska o Poljacima u Bosni”, Zbornik za slavistiku, Matica Srpska, Novi Sad, 1976, br. 10, 133-148.

31 �Tomasz Jacek Lis, Iz Bosni u Poljsku, Bolesławiecki Ośrodek Kultury – Międzynarodowe Centrum Ceramiki, Bolesławiec, 2016.
32 �Seka Brkljača, “Marcel Šnajder – čovjek i djelatnost u cilju progresa i humaniteta”, u: Poljska u Bosni, Bosna u Poljskoj, 

Krakow: Libron, 2015, ([s.l.]: Azymut), 109-124.
33 �Sonja Dujmović, “Poljska prisutnost u Sarajevu u međuratnom periodu (1918-1941)”, u: Poljska u Bosni, Bosna u Poljskoj, 

Krakow: Libron, 2015, ([s.l.]: Azymut), 125-150.
34 �Filip Škiljan, “Poljaci u Bosni i Hercegovini”, u: Historijski pogled na razvoj i položaj nacionalnih manjina u Sarajevu i Bosni i 

Hercegovini (glavni i odgovorni urednik Enes Omerović), Sarajevo: Udruženje za modernu historiju/Udruga za modernu 
povijest, 2017, 77-108. 

35 �Enes S. Omerović, “Polacy w Bośni i Hercegowinie (1918-1941)”, u: Polska i Jugosławia w XX wieku. Polityika – społeczeństwo 
– kultura (red. Momčilo Pavlović, Paweł Wawryszuk, Andrzej Zaćmiński), Bydgoszcz: Wydawnictwo Uniwersytetu Kazi-
mierza Wielkiego, 2018, 286-303.

ostavili su i Mihael Sobolevski36, Božena Vranješ-Šoljan37, Artur Burda38, Slaven 
Kale39 te Husnija Kamberović40.

Interes za Rusine/Ukrajince uglavnom je vezan za njihovu pripadnost Grko- 
katoličkoj crkvi. Adnan Busuladžić u svom radu prati demografske promjene 
kod grkokatoličkog stanovništva u Bosni i Hercegovini od doseljavanja do savre-
menog doba.41 Isti vremenski okvir, od doseljavanja do savremenog doba, ali te-
matski nešto širi je u radu Filipa Škiljana o Ukrajincima u Bosni i Hercegovini.42 
U radovima Dragana Šućura43 i Daniela Patafte44 nailazimo na potpuno suprotne 
stavove o istoj temi – o borbi pravoslavne i grkokatoličke crkvene hijerarhije za 
vjernike među Rusinima/Ukrajincima. Podatke o izgradnji nacionalnog identi-
teta među Rusinima/Ukrajincima u Jugoslaviji i Bosni i Hercegovini nalazimo 
u radovima Olega Rumjanceva45, a nekoliko crtica o Rusinima/Ukrajincima u 
36 �Mihael Sobolevski, “Poljska nacionalna manjina u Jugoslaviji tijekom Drugog svjetskog rata”, u: Dijalog povjesničara – 

istoričara 3 (priredili: Hans-Georg Fleck, Igor Graovac), Zaklada Friedrich Naumann, Zagreb, 2001, 371-388.
37 �Božena Vranješ-Šoljan, “Maria Szumska Dabrowska o Poljskim doseljenicima u Bosni 1935”, Časopis za suvremenu povi-

jest, Hrvatski institut za povijest, Zagreb, 2007, god. 38, br. 3, 955-965. 
38 �Artur Burda, “Poljski naseljenici u Bosni”, u: Zbornik Krajiških muzeja 3-4 (ur. Vera Mutavdžić), Muzej Bosanske krajine, 

Banja Luka, 1968/69, 185-189.
39 �Slaven Kale, “Polskie organizacje w Chorwacji w dwudziestoleciu międzywojennym”, u: Polska i Jugosławia w XX wieku. Po-

lityika – społeczeństwo – kultura (red. Momčilo Pavlović, Paweł Wawryszuk, Andrzej Zaćmiński), Bydgoszcz: Wydawnictwo 
Uniwersytetu Kazimierza Wielkiego, 2018, 267-285.

40 �Husnija Kamberović, Prema modernom društvu. Bosna i Hercegovina od 1945. do 1953. godine, Tešanj, Centar za kulturu i 
obrazovanje, 2000.

41 �Adnan Busuladžić, “Pojava grkokatoličkog stanovništva u Bosni i Hercegovini (od 1879. do najnovijeg doba)”, Časopis za 
suvremenu povijest, Hrvatski institut za povijest, Zagreb, 2003, god. 35, br. 1, 173-188.

42 �Filip Škiljan, “Ukrajinci u Bosni i Hercegovini od doseljenja do današnjih dana”, Historijska misao, Društvo historičara 
Tuzlanskog kantona, Odsjek za historiju Filozofskog fakulteta Univerziteta u Tuzli, Tuzla, 2016, god. 2, br. 2, 239-262.

43 �Dragan Šućur, “Vraćanje u pravoslavnu vjeru maloruskih kolonista u Prnjavorskom srezu između dva svjetska rata”, Glas- 
nik Udruženja arhivskih radnika Republike Srpske, Udruženje arhivskih radnika Republike Srpske, Banja Luka, 2011, god. 
III, br. 3, 149-170; Isti, “Izvještaj sveštenika Petra Rađenovića o stanju u misionarskim parohijama maloruskih kolonista 
u Prnjavorskom srezu”, Glasnik Udruženja arhivskih radnika Republike Srpske, Udruženje arhivskih radnika Republike Srp-
ske, Banja Luka, 2013, god. V, br. 5, 453-466. 

44 �Daniel Patafta, “Progoni bosanskih grkokatolika u Kraljevini SHS/Jugoslaviji na stranicama tadašnjeg katoličkog tiska”, 
Chroatica Christiana Periodica, Katolički bogoslovni fakultet, Zagreb, 2015, god. 39, br. 56, 157-183.

45 �Oleg Rumjancev, “Pitanje nacionalnog identiteta Rusina i Ukrajinaca Jugoslavije”, u: Zakarpats’ka Ukrajina: povi-
jest – tradicija – identitet. Zbornik radova (prir. Jevgenij Paščenko – prijevod sa ukrajinskog), Hrvatsko-ukrajinsko 
društvo, Zagreb, 2013, 301-311. (pristup: 11. 4. 2016. https://www.google.ba/search?q=%E2%80%9EUkra-
jinci+na+teritoriju+biv%C5%A1e+Jugoslavije+do+1890%E2%80%9C.+u:+Zakarpatska+Ukrajina:+povije-
st+%E2%80%93+tradicija+%E2%80%93+identitet.+Zbornik+radova+(prijevod+sa+ukrajinskog).+Zagreb:+Hr-
vatsko-ukrajinsko+dru%C5%A1tvo.+2013.&spell=1&sa=X&ved=0ahUKEwiljLbgodnTAhXsFJoKHY4YD-
MQQBQggKAA&biw=1366&bih=599); Isti, “Ukrajinci na teritoriju bivše Jugoslavije do 1890”, u: Zakarpats’ka Ukra-
jina: povijest – tradicija – identitet. Zbornik radova (prir. Jevgenij Paščenko – prijevod sa ukrajinskog), Hrvatsko-ukra-
jinsko društvo, Zagreb, 2013, 311-322. (pristup: 11. 4. 2016. https://www.google.ba/search?q=%E2%80%9EU-
krajinci+na+teritoriju+biv%C5%A1e+Jugoslavije+do+1890%E2%80%9C.+u:+Zakarpatska+Ukrajina:+povije-
st+%E2%80%93+tradicija+%E2%80%93+identitet.+Zbornik+radova+(prijevod+sa+ukrajinskog).+Zagreb:+Hr-
vatsko-ukrajinsko+dru%C5%A1tvo.+2013.&spell=1&sa=X&ved=0ahUKEwiljLbgodnTAhXsFJoKHY4YD-
MQQBQggKAA&biw=1366&bih=599); Isti, “Prvi podaci o identitetu bačko-srijemskih i bosansko-slavonskih 
Rusina”, u: Zakarpats’ka Ukrajina: povijest – tradicija – identitet. Zbornik radova (prir. Jevgenij Paščenko – prijevod sa 

Bosni i Hercegovini daje i Vaso Strehaljuk46. Vrijedan doprinos proučavanju Ru-
sina/Ukrajinaca u Bosni i Hercegovini tokom međuratnog perioda ostavio je Mi-
lan Vukmanović, ali njegovi radovi još uvijek nisu objavljeni.47

O malobrojnim i u međuratnom periodu gotovo “nevidljivim” Italijanima 
posljednjih godina objavljena su dva zbornika radova zahvaljujući aktivnosti-
ma italijanskih udruženja u Sarajevu i Tuzli, ali su spomenuti zbornici više 
namijenjeni široj čitalačkoj publici nego naučnim krugovima.48 S druge strane, 
italijanska manjinska zajednica u Banjoj Luci obrađena je kao tema u članku 
Aleksandre Stošić49.

O Romima, kao potpuno marginaliziranoj, nekad čak i isključenoj manjinskoj 
skupini imamo nekoliko kraćih radova. Milenko Filipović pisao je o visočkim 
Romima50, dok je o Karavlasima u međuratnom periodu pisao Nikola Pavković51.

O nekim nacionalnim manjinama u Bosni i Hercegovini tokom međuratnog 
perioda u bosanskohercegovačkoj historiografiji gotovo da nema spomena. Tako 
uopće nema radova o Mađarima, Rumunima (ukoliko izuzmemo one u kojima se 
Rumunima pogrešno smatraju druge etničke skupine), Rusima, Slovacima, Al-
bancima i Turcima, a o nekim od navedenih manjina mogu se pronaći sporadični 
podaci u radovima sa širim, jugoslavenskim kontekstom.

Kratke crtice o manjinskim zajednicama u Bosni i Hercegovini tokom među-
ratnog perioda pronalazimo i u radovima kojima centralna tematika nije vezana 
za nacionalne manjine. Tu posebno želimo istaknuti često zanemarene, pa i pot-
cijenjene tzv. općinske monografije, koje često pružaju korisne podatke o nacio-
nalnim manjinama na lokalnoj razini. Iako kvalitetom nejednake vrijednosti, od 

ukrajinskog, Hrvatsko-ukrajinsko društvo, Zagreb, 2013, 323-368. (pristup: 11. 4. 2016. https://www.google.ba/ 
search?q=%E2%80%9EUkrajinci+na+teritoriju+biv%C5%A1e+Jugoslavije+do+1890%E2%80%9C.+u:+Zakarpat-
ska+Ukrajina:+povijest+%E2%80%93+tradicija+%E2%80%93+identitet.+Zbornik+radova+(prijevod+sa+ukra-
jinskog).+Zagreb:+Hrvatsko-ukrajinsko+dru%C5%A1tvo.+2013.&spell=1&sa=X&ved=0ahUKEwiljLbgodn-
TAhXsFJoKHY4YDMQQBQggKAA&biw=1366&bih=599).

46 �Vaso Strehaljuk, “Ukrajinci u Bosni”, Godišnjak Društva istoričara Vojvodine, Društvo istoričara SAP Vojvodine, Novi Sad, 
1978, 77-93.

47 �Milan Vukmanović, “Ukrajinci u privrednom životu Bosne i Hercegovine 1918-1941. god.”, (neautorizovano), ARSBL, 
559, radovi; Isti, “Neki sadržaji vjerske, političke i kulturne djelatnosti Ukrajinaca u Bosni i Hercegovini izmedju dva rata”, 
(neautorizovano), ARSBL, 559, radovi.

48 �Zbornik radova/Okrugli stol 130 godina dolaska Italijana u Bosnu i Hercegovinu, održan u Sarajevu 18. maja 2013. godine, (pri-
jevod Dubravka Ivičević), Udruženje građana italijanskog porijekla, Sarajevo, 2013; Tihomir Knežiček i Kadrija Hodžić, 
Stoljeće Italijana u Tuzli, Infograf, Tuzla, 2010. 

49 �Aleksandra Stošić, “Banjalučki Talijani 1883-1941”, Glasnik Udruženja arhivskih radnika Republike Srpske, Udruženje ar-
hivskih radnika Republike Srpske, Banja Luka, 2013, god. V, br. 5, 169-183.

50 �Milenko S. Filipović, “Visočki Cigani”, Narodna starina, Etnografski muzej, Zagreb, prosinac 1932. god., 11, br. 27, 
27-46.

51 �Nikola F. Pavković, “Karavlasi i njihovo tradicionalno zanimanje”, u: Članci i građa za kulturnu istoriju istočne Bosne, knj. I, 
Zavičajni muzej u Tuzli, Tuzla, 1957, 103-126.



nacionalne manjine u bosni i hercegovini (1918-1941)

19

velike koristi prilikom istraživanja naše teme bile su monografije Zavidovića52, 
Dervente53, Bosanske Gradiške54, Lukavca55, Olova56 itd. 

Jasno je da u dosadašnjoj bosanskohercegovačkoj historiografiji nema niti 
jednog rada u kojem je na sveobuhvatan način obrađeno pitanje jedne ili svih 
nacionalnih manjina koje su živjele i žive na prostoru Bosne i Hercegovine. Ta 
činjenica otvara sasvim dovoljno prostora i davala je dovoljno opravdanja za 
poduzimanje jednog sveobuhvatnog istraživanja pitanja nacionalnih manjina u 
Bosni i Hercegovini u periodu između dva svjetska rata. Navedena literatura, 
kako ona sa širim, jugoslavenskim kontekstom tako i ona koja se odnosi na ma-
njine u Bosni i Hercegovini, predstavljala je osnovu za početak istraživačkih ra-
dova, ali naš rad je ipak velikim dijelom baziran na izvornoj arhivskoj građi iz ne-
koliko arhivskih ustanova u Bosni i Hercegovini i inostranstvu. U Arhivu Bosne 
i Hercegovine koristili smo fondove Narodna vlada Narodnog vijeća SHS za Bosnu 
i Hercegovinu, Glavni odbor Narodnog vijeća SHS za Bosnu i Hercegovinu, Zemaljska 
vlada za Bosnu i Hercegovinu (opća, prezidijalna i povjerljiva građa), Pokrajinska 
uprava Bosne i Hercegovine (opća, prezidijalna i povjerljiva građa), Okružno načel-
stvo Sarajevo, Ministarstvo vera Kraljevine SHS – Odjeljenje za BiH, Ministarstvo 
prosvete Kraljevine SHS – Odjeljenje za BiH, Ministarstvo trgovine i industrije Kra-
ljevine SHS – Odjeljenje za BiH, Sarajevo, Češka beseda. Zbog požara od 7. februara 
2014. godine u Arhivu Bosne i Hercegovine korištenje fonda Kraljevska banska 
uprava Drinske banovine bilo je otežano i nije sprovedeno u planiranom obimu, 
a zbog velikih oštećenja ostaci fonda Zbirka personalnih dosjea još uvijek nisu 
dostupni za rad. U Arhivu Jugoslavije u Beogradu radili smo na fondovima Mi-
nistarstvo prosvete Kraljevine Jugoslavije, Ministarstvo vera Kraljevine Jugoslavije, 
Ministarstvo unutrašnjih poslova Kraljevine Jugoslavije, Ministarstvo inostranih po-
slova Kraljevine Jugoslavije, Centralni pres-biro Predsjedništva Min. saveta Kraljevi-
ne Jugoslavije i Dvor Kraljevine Jugoslavije. U Arhivu Republike Srpske u Banjoj 
Luci koristili smo fondove Okružna oblast Banja Luka, Veliki župan Vrbaske oblasti 
Banja Luka, Kraljevska banska uprava Vrbaske banovine, Jugoslovenska nacionalna 
stranka Banja Luka, Okružni sud Banja Luka i Inspekcija rada Banja Luka.

52 �Jusuf H. Mujkić, Zavidovići kroz historiju: društveno-ekonomski i kulturni razvoj područja zavidovićke općine od polovine XV do 
kraja XX vijeka. I tom (1463-1941), Općina Zavidovići, Zavidovići, 1999.

53 �Nedžmudin Alagić, Derventa između dva svjetska rata, Ured za rješavanje statusnih pitanja raseljenih osoba – prognanika 
i izbjeglica Općine Derventa, Odjeljenje ureda na području Sarajeva, Sarajevo, 2001.

54 �Bajo Krivokapić (i dr.), Istorija Bosanske Gradiške i njene okoline od najstarijih vremena do 1985. godine, Opština Gradiška/
Grafomark Laktaši, 2008.

55 �Jeremija Perić Ješo i Dževad Pašić, Lukavac u radničkom pokretu, NOR-u i revoluciji, Opštinski odbor SUBNOR-a, Opštinski 
komitet SK, Opštinsko vijeće Saveza sindikata, Lukavac, 1989.

56 Jeremija Perić Ješo, Olovo u narodnooslobodilačkoj borbi, Grafičar, Tuzla, 1981.

Važan izvor informacija tokom istraživanja bili su brojni objavljeni izvori. Tu 
prije svega mislimo na rezultate popisa stanovništva, kako iz austrougarskog 
tako i iz međuratnog perioda, koji i pored svih nedostataka predstavljaju osnov-
ni izvor za rekonstrukciju demografskog kretanja manjinskog stanovništva u 
Bosni i Hercegovini. Važan izvor informacija bili su i statistički godišnjaci, spo-
menice, službene novine i zbornici zakona kao i onovremena štampa. 

Koristeći navedenu izvornu bazu, istraživački cilj usmjerili smo na sveobu-
hvatnu analizu položaja pripadnika nacionalnih manjina u Bosni i Hercegovini 
tokom međuratnog perioda slijedeći većim dijelom model koji je u svom radu 
primijenio Zoran Janjetović, ali ne i pristup definiranju manjina. U njegovoj ra-
nije spomenutoj studiji manjinske zajednice u Bosni i Hercegovini samo su ovlaš 
dotaknute, čime smo dobili dobar metodološki okvir u kome je ostavljen prostor 
za realiziranje naše teme kao posebnog projekta. U skladu s tim, analizirali smo 
položaj, ulogu i značaj manjinskih zajednica u Bosni i Hercegovini, kako onih 
koje su bile štićene tako i onih nepriznatih, njihov odnos prema državi i doma-
ćem stanovništvu i obratno, razlike u tretmanu pojedinih manjinskih zajedni-
ca, utjecaj pripadnika manjinskih zajednica i zajednica u cjelini na privredne, 
kulturne, političke i druge prilike kako na nivou Bosne i Hercegovine tako i u 
lokalnim sredinama, gdje su pripadnici manjina ponekad činili značajan proce-
nat stanovništva kroz analizu učešća pripadnika manjina u upravi, političkim 
strankama, zatim kroz djelatnost različitih društava i udruženja, organizaciju 
vjerskih zajednica, školovanje djece pripadnika nacionalnih manjina itd. Svaki 
od segmenata života kroz koji smo pratili položaj manjinskih zajednica bili su 
istovremeno i alat asimilacije i alat za očuvanje nacionalne posebnosti, ovisno o 
onome ko ga je koristio. 

Prilikom realizacije projekta koristili smo različite naučne metode – meto-
du istraživanja i analize prikupljene građe, zatim klasifikaciju, sistematizaciju 
i komparaciju prikupljenih podataka, i na kraju sintetiziranje rezultata rada. 
Karakter prikupljene građe i metode koje su primjenjivali drugi istraživači koji 
su se bavili sličnim pitanjima naveli su nas da građa bude sistematizirana po 
tematsko-hronološkom principu. Rezultati naših istraživanja prezentirani su u 
nekoliko tematsko-hronoloških cjelina. Pored Predgovora, Uvoda i Zaključka knji-
ga sadrži devet poglavlja sa više potpoglavlja. Smatrajući da je jedan od izuzetno 
važnih uvjeta za proučavanje bilo koje teme jasnoća pojmova, početni dio po-
svetili smo teorijskom razmatranju pojma nacionalne manjine s ciljem njegovog 
definiranja, a zatim i operacionaliziranja, odnosno primjenjivanja na bosansko-
hercegovačke prilike. Nakon detektiranja svih manjinskih zajednica u Bosni i 

Hercegovini tokom međuratnog perioda dio rada posvetili smo demografskim 
kretanjima s ciljem utvrđivanja porijekla, vremena naseljavanja, mjesta odakle 
dolaze i gdje se naseljavaju, ali i sezonske i sekundarne migracije nakon naselja-
vanja u Bosni i Hercegovini za sve nacionalne manjine. Kao pokazatelje položaja 
nacionalnih manjina, ali i njihovog odnosa prema državi analizirali smo djelova-
nje manjinskih zajednica kroz različite segmente života. Jedno poglavlje odnosi 
se na utvrđivanje socijalne strukture manjinskog stanovništva i njihov utjecaj 
na privredu u bosanskohercegovačkim i lokalnim okvirima, analizirajući zaseb-
no seoske i gradske zajednice. Važan pokazatelj položaja manjinskih zajednica 
je i stepen njihovog učešća u političkom životu i upravi, te se jedno od poglavlja 
odnosi na analiziranje učešća manjina u javnoj upravi, zakonodavnoj i izvršnoj 
vlasti i djelovanju kroz stranačke organizacije na lokalnom i bosanskohercego-
vačkom nivou. Škole, koje su služile i kao instrument za razvijanje nacionalne 
svijesti, imale su veliku ulogu u izgradnji i očuvanju nacionalnog identiteta kod 
manjinskih zajednica, ali su istovremeno pokazivale kakav je odnos državnih 
organa i većinskog stanovništva prema manjinama. Pitanje školovanja djece 
nacionalnih manjina pratili smo u jednom poglavlju kroz zakonodavnu aktiv-
nost o manjinskom školstvu, zatim kroz proces kontinuiranog reduciranja broja 
osnovnih škola i odjeljenja sa manjinskim jezicima, djelovanje dopunskih i para-
lelnih odjeljenja sa manjinskim jezicima, analizu brojnog stanja i teritorijalnog 
rasporeda škola, nastavnih planova i programa, te udžbenika po kojima je izvo-
đena nastava, broj učenika i broj učitelja angažiranih u nastavi na manjinskim 
jezicima. Posebno poglavlje posvećeno je manjinskim udruženjima zbog njihove 
izuzetno važne uloge u očuvanju vlastite tradicije, kulture i jezika. Iako su ta 
društva ponekad bila dijelom većih organizacija koje su obuhvatale društva iz 
drugih dijelova Kraljevine SHS/Jugoslavije, manjinska društva u Bosni i Her-
cegovini uglavnom su imala lokalni karakter. Najčešće se radilo o diletantskim 
grupama, horovima, orkestrima, čitaonicama, bibliotekama i njihova aktivnost 
najčešće se svodila na organiziranje druženja i zabava, koncerata, pozorišnih 
predstava, predavanja, organiziranje gostovanja umjetnika iz matičnih zemalja. 
Ništa manje važnu ulogu u očuvanju nacionalnog identiteta i jezika manjinskih 
zajednica imale su vjerske zajednice, posebno u specifičnim bosanskohercego-
vačkim uvjetima u kojima dio manjinskih zajednica nije bio monokonfesionalan, 
a pojedine skupine predstavljale su dvostruke manjine – nacionalne i vjerske. 
Tako je jedno poglavlje posvećeno radu Rimokatoličke, Grkokatoličke, Srpske 
pravoslavne, Evangeličke, Jevrejske i Islamske vjerske zajednice sa naglaskom 
na učešću manjina u njihovom radu i značaju navedenih zajednica u očuvanju 

manjinskog identiteta. Nakon toga slijedi poglavlje o manjinskoj štampi koja u 
manjinskim zajednicama u Bosni i Hercegovini nije bila posebno razvijena, niti 
je igrala značajnu ulogu u očuvanju manjinskih identiteta, ali je na simboličan i 
specifičan način doprinosila tom procesu. Na kraju, iako se kroz čitav rad može 
pratiti pitanje međusobnog odnosa manjinskog i većinskog stanovništva, po-
sljednje poglavlje omogućava nešto detaljniji pogled na ove odnose ispunjene 
međusobnim nepovjerenjem i napetostima s jedne i saradnjom s druge strane.

Na kraju knjige su i popisi korištenih izvora i literature, te registar ličnih ime-
na i registar geografskih imena. Smatramo važnim istaknuti da su imena u oba 
registra (u imenskom se nalazi više od 700 ličnih imena, a u geografskom više 
od 800 geografskih pojmova) napisana na način kako su navedena u korištenim 
izvorima (arhivskoj građi, statističkim materijalima, literaturi itd.). Samo u slu-
čajevima kada se ime jedne osobe spominje na više mjesta na različite načine 
vršeno je izjednačavanje. Pored ličnih imena koje nije bilo moguće sa sigurnošću 
pročitati u zagradi je dodavan upitnik (?).

262, 274, 275, 277, 284, 356, 366, 368, 397
Priječani 362
Primijero 136
Primorska banovina 54, 92, 247, 394

Sremski Karlovci 265, 270, 271
Srebrenica 63, 80, 354, 382, 396
Srevlije 362
SSSR 28, 227, 228, 258, 270

Stabandža 390
Stanari 63, 65, 149, 372
Stanić-Rijeka 382 
Stara Dubrava 70, 73, 103, 124, 145, 250, 

Šiškovci 370

352, 354, 378, 379

U
Ulog 380, 390
Ukrajina 17, 18, 26, 28, 124, 227, 228, 
229, 235, 236, 262, 263, 265, 269, 297, 

Varošluk 384
Varšava 28, 224

354, 378, 380
Vlašić 86
Vogošća Donja 372
Vogošća Gornja 372
Vojvodina 13, 18, 71, 123, 142, 155, 161, 
162, 163, 219, 258, 279, 314, 324, 333, 
335, 340, 346
Volari 386
Vozuća 63, 382
Vranduk (k. Derventa) 76, 77, 364
Vranduk (k. Zenica) 386
Vranovac 67, 106, 275, 362
Vrbanja 360
Vrbanjci 366
Vrbas 67
Vrbaska banovina 19, 54, 60, 92, 104-107, 

